
8. november 2016  UKA 2016/30 

 

________________________ 

UKA 2016/30 

ISNNN Suliaq normu 2016 - 16930 

1 

Naqqiut 

Taarserpaa siusinnerusukkut nassiunneqartoq ulluligaq 24. oktober 2016. 

(Ataatsimiititaliap isumaliutissiissutaa allanngortinneqarpoq, taamaattumillu 

akissuteqaatitut allakkiaq isumaliutissiissummut nutaamut naleqqussarneqarluni)  

 

 

Nukissiorfiit innaallagissamik imermillu tunisassiornerminni pilersuinerannillu 

aalisakkanik tunisassiorfinnut illoqarfinni nunaqarfinnilu ataasiakkaani 41,5%-imik 

akeqartitsinerup assinganik nunap qaavani toqoraavinnut s.a. Neqi A/S aamma 

Lilleholm Aps-imut atuutinneqalernissaannik Naalakkersuisut 

piginnaatinneqarnissaannik Inatsisartut aalajangiiffigisassaattut siunnersuut 

(Inatsisartunut ilaasortaq Jens Immanuelsen, Siumut) 

 

Akissuteqaat 

(Inuussutissarsiornermut, Suliffeqarnermut, Niuernermut, Nukissiuuteqarnermut 

Nunanullu Allanut Naalakkersuisoq) 

 

Aappassaaneerinninneq 

 

Naalakkersuisut Sanaartornermut Ataatsimiititaliaq qutsavigaat innaallagissamik imermillu 

pilersuinermi immikkut ittumik akigitinneqartut aalisakkanik nioqqutissiorfinnut nunami 

tunisassiortunut atortuulersinneqarnissaat pillugu siunnersuut ullumikkut nunami 

aalisakkanut suliffissuarni atortinneqartoq peqqissaartumik suliarineqarsimammat. 

 

Pingaaruteqarpoq allannguinerup kingunerisassai eqqarsaatigalugit peqqissaartumik 

ingerlanneqarnissaa, ataqatigiissaarisoqartariaqartorlu akigitinneqartunik allatigut 

allannguinernut peqatigitillugu misissuinernut, Naalakkersuisut 2017-imi ukiakkut 

ataatsimiinnermi saqqummiussinissamik naatsorsuutigisaanni. 

 

Naalakkersuisut maluginiarpaat Sanaartornermut Ataatsimiititaliaq isumaqatigiittoq 

allannguutissanut siunnersuutaasunut Naalakkersuisunit siullermeerinermi 

saqqummiunneqartunut tapersersuisoq.  

 

Taamatut oqaaseqarluta Naalakkersuisut inassutigissavaat aalajangiiffigisassamut 

siunnersuummik siullermeerinermut atatillugu Naalakkersuisut allannguutissatut 

siunnersuutaata akuersissutigineqarnissaa.  


